
 

 

Kutxabankek gizarteari egiten dion ekarpena eta 

finantza-industria ematen dion babesa handitu 

ditu  

 

 Guztira 1.314 milioi euro itzuli dizkio gizarteari, 2022an baino % 26 gehiago  

 Taldeak sortutako sarreren % 70 zergen, langileen, hornitzaileen eta 
akziodunen artean banatu da 

 306,43 milioiko dibidendua ordaindu die BBK, Kutxa eta Vital Fundazioei, 
orain arteko handiena 

 Kutxabank Taldeak 510,7 milioi euroko irabazi bateratua lortu zuen 2023ko 
amaieran, 2022an baino % 54,5 handiagoa  

 Banka-negozioa % 41 hazi da, batez ere interes marjinaren bilakaeraren 
ondorioz. Zerbitzuen sarreren artean, aseguruen negozioaren ekarpena 
nabarmendu da, emaitzen kontuari 167 milioiko ekarpena eginda   

 Partikularrentzako finantzaketa % 4 hazi da, eta hipoteka-jarduera positiboan 
kokatu du negozio-arlo honentzat oso zaila izan den urtean. Kontsumorako 
kredituek % 12ko hazkundea izan dute 

 Enpresen bankak, eragin-estrategiko berriaren ondorioz, negozio bolumena % 
14,4 handitu du 

 Taldeak inbertsio funtsen merkatuan kuota irabazten jarraitu du, eta 
sistemako harpidetza garbi gehien dituen hirugarren kudeatzailea izan da 

 
2024ko otsailaren 29an. Kutxabank Taldeak 510,7 milioi euroko irabazi bateratua lortu 

zuen 2023. urtearen amaieran, 2022ko aldi berean baino % 54,5 handiagoa. 

 

Taldearen errentagarritasun ratioek nabarmen handitzen jarraitu dute eta sektoreko batez 

besteko kapitalera egokitutako ROTE % 12,3ra iritsi da. 

 

Emaitza “oso ona” dela adierazi du Anton Arriola finantza erakundeko presidenteak, eta 

Kutxabankek gizarte osoarentzat sortzen duen balioaren  garrantzia  azpimarratu du. 

“Gure eginkizuna balio ekonomiko eta soziala sortzea da, enpresen eta pertsonen 

garapena sustatuz. Kutxabanken lan egiten duten 5.000 pertsonak horretara 

dedikatzen gara”, gaineratu du. 

 

2023an, finantza Taldeak 1.879,3 milioi euroko diru-sarrerak sortu zituen. Kontuan izan 

behar da baliabide horien % 70 gizartera itzuli dela, guztira 1.314 milioi euro, hornitzaileei 

ordainketetan (% 10,9), zergetan (% 23,8), langileengan (% 18,9) eta fundazio akziodunei 

emandako dibidenduetan (% 16,3), horien artean irabazi garbiaren % 60 banatu baita, 

306,43 milioi euro ordainduta. Sortutako gainerako baliabideak bankuaren kaudimena eta 

etorkizuneko bideragarritasuna bermatzeko erabili dira. 



 

                                     
 
 

 

 

 
 

Zergen ordainketari dagokionean, Kutxabankek 448 milioi euro bideratu ditu 

ekarpenetara eta zuzeneko zergetara, tartean banku-sektoreari aplikatutako ezohiko 

kuotara, iaz 47 milioi eurokoa izan zena. 

 

Kutxabankek diru-sarreren % 30 bideratuko du bankua kapitalizatzera eta bere Plan 

Estrategikoaren barruan bultzatu nahi dituen hazkunde, errentagarritasun eta 

iraunkortasun helburuak kudeatzera. Arriolaren iritziz, “garrantzitsua da nabarmentzea 

emaitza hauekin bankua indartzen ari garela eta gure eragile guztien artean ekarpen 

errekorra egiten ari garela”. 

 

Eduardo Ruiz de Gordejuela Kutxabankeko kontseilari delegatuak adierazi duenez, 

“Kutxabank egoera ezin hobean dago bere helburu estrategiko nagusiak 

sustatzeko, bere bulego-sarean inbertsio handiagoak egiteko eta bezeroei ematen 

zaien laguntza digitala eta pertsonala hobetzeko. Gainera, erreferentziazko 

kudeatzaile pertsonala duten erabiltzaileen kopurua handitzen jarraitzeko asmoa 

dugu, gaur egun bezero guztien % 60k baitute zerbitzua. Gure sendotasunari esker 

kalitatezko enplegu egonkorra sortzen segituko dugu eta talentua erakartzeko 

ardatz nagusi  finkatzeko aukera dugu”. 

 

Negozioaren bilakaeraren gakoak 

 

Kutxabanken emaitzak merkataritza-jardueraren eta banku-negozio tipikoaren bilakaeran 

oinarritu dira, % 41,3 hazi baita epigrafe hau, batez ere interes marjinak bultzatuta. 

 

Merkataritza-jardueraren kemena finantza-alorraren batez bestekoarekin alderatuta 

handia izan da Kutxabanken kasuan, produktuen eta zerbitzuen kontratazioak gorakada 

orokorra izan baitu.  

 



 

                                     
 
 

 

 

Kutxabankek finantza-sektoreko berankortasun-ratiorik txikiena izaten jarraitzen du, 

batez bestekoarekin alderatuta oinarrizko 215 puntuko aldearekin. Indizea % 1,39koa 

zen abenduaren amaieran. 

 

Kutxabankek kaudimenean ohikoa duen posizio sendoa izaten jarraitzen du, CET1 

phased-in mailako % 18ko ratioarekin, azken urtean indize hori oinarrizko 43 puntu hobetu 

ostean. 

 

Balantzetik kanpoko baliabideen sendotasuna 

 

Kutxabankek kudeatzen dituen bezeroen baliabideek hazten jarraitu dute, % 6,3,  

balantzetik kanpoko baliabideek eta handizkako bankan izan diren harpidetzek bultzatuta. 

Honela, 79.716 milioi eurora iritsi dira baliabideok, inbertsio fondoek % 21eko 

hazkundea izan eta gero, % 32,5ekoa eperako aurrezkiak eta aurrezki planek eta % 

9,7koa aurreikuspeneko produktuek.  

 

Kutxabank Taldea inbertsio funtsetan harpidetza garbi gehien dituen hirugarren 

erakundea izan da 2023an, 2.769 milioi euroko sarrerak lortuta, eta % 7,5eko merkatu-

kuota lortu du. 

 

Hipoteken negozioak bilakaera positiboa 

 

Interes tipoen igoerak kredituaren bilakaeran eragin argia izan du, sistema osoan 

nabarmen murriztu baita. Hala ere, Kutxabanken kreditu inbertsioa egonkor mantendu da 

46.000 milioitik gorako langan. 

 

Etxebizitzak erosteko maileguek ere merkatuko batez bestekoa baino emaitza hobea izan 

dute. Kutxabankek guztira 3.253 milioi euro bideratu ditu hipoteka-kreditu berrietara 

2023an, 2022an baino % 2,5 gehiago. 

 

Kontsumoko kreditu berriek ere goranzko joerari eutsi diote, % 12,2 hazita. 

 

Handizkako eta enpresen bankak helburuak gainditu ditu 

 

Ekonomian ziurgabetasuna eta interes-tipoen igoera nagusi izan diren urtean, enpresen 

finantza-beharretara zuzendutako negozioak hobekuntza argia izan du, formalizazio 

berrietan 8.641 milioi euro sinatu baitira, aurreko urtean baino % 0,5 gehiago, beherantz 

joan den merkatuan.  

 

Enpresen bankak, bultzada estrategiko berriaren ondorioz negozio bolumena % 14,4 

handitu du, eta banka-korporatiboak 1.500 milioi eurotik gorako kreditu formalizazio 

berriak sinatu ditu. 



 

                                     
 
 

 

 

Emaitzen kontua 

 

Emaitzen kontuko marjina guztiek bilakaera ona izan dute. 

 

Kontu honetan, banku-negozioaren 'core' sarrerak nabarmendu dira, % 41,3ko 

hazkundearekin guztira 1.791 milioi eurotik gorako emaitza izan baitute, batez ere 

Interes Marjinak bultzatuta, azken hau 1.171 milioi eurotik gorakoa izanik, aurreko urtean 

baino % 82,9 gehiago. Aseguru jarduerari dagokionez, guztira 167 milioi euroko 

ekarpena egin dio emaitzen kontuari.  

 

Partaidetuen zorroaren ekarpen errepikakorra 104,2 milioi eurokoa izan da, batez ere 

dibidenduen eta sozietate bazkideek eginiko ekarpenaren bidez. Orotara, Marjina 

Gordina 1.735,4 milioi eurora iritsi da. 

 

Ustiapeneko gastuak % 6,6 hazi dira iazkoarekin alderatuta, batez ere langileen gastuak 

handitu direlako eta digitalizazio prozesuak abiadura handiagoa hartu duelako.   

 

Taldeak ohikoak dituen kudeaketa zuhurreko irizpideen haritik, kreditu-zorroaren eta 

gainerako aktiboen saneamendu maila zorrotzari eutsi zaio, eta 384 milioi euro bideratu 

dira hornidura horietara. 

 

Milioi eurotan 
2023ko 

abendua  
% 

Interesen Marjina 1.171,7 82,9 

Zerbitzuen eta aseguruen sarrerak 620,1 -1,2 

Banka negozioaren core sarrerak   1.791,7 41,3 

Dibidenduak, baliokidetasunak eta ROF  104,2 -10,3 

Beste ustiapen emaitzak -160,6 40,5 

Marjina Gordina  1.735,4 36,6 

Ustiapen gastuak  -653,6 6,6 

Ustiapen Marjina 1.081,8 64,6 

Saneamenduak eta narriadurak  -384,0 65,3 

Beste irabazi eta galerak  25,1 -22,1 

Zergen aurreko emaitza   722,9 58,1 

Zergak eta bestelakoak  -212,2 67,4 

Taldearen emaitza 510,7 54,5 

   

Kutxabanki buruz 

  

Kutxabank Euskadiko eta Kordobako finantza erakunde nagusia da. 700 bulego inguru 

ditu, jatorriko lurraldeetan kapilaritate handiena duen bulegoen sarea du, eta Andaluzian, 



 

                                     
 
 

 

 

Madrilen eta Katalunian presentzia nabarmena du. 5.000 

profesionaletik gorako lantaldearekin, Europako ikuskatzaileen arabera, gure finantza-

sisteman kaudimen onena duen bankua da, eta Europako arrisku-profil onena duen 

hirugarren erakundea. 

 
 


